Ўзбекистон Республикаси Президенти қарори

ПҚ-1475. 07.02.2011 й.

Давлат харидлари тизимини муқобиллаштириш ва уларга кичик бизнес субъектларини жалб қилишни кенгайтириш тўғрисида

Давлат бюджети маблағларидан самарали фойдаланиш, кичик бизнеснинг товарлар (ишлар, хизматлар) етказиб бериш бўйича давлат буюртмаларини олиш имкониятларини кенгайтириш, рақобатни янада ривожлантириш ҳамда давлат харидларини амалга оширишда очиқ-ойдинликни таъминлаш мақсадларида:

1. Ўзбекистон Республикаси Вазирлар Маҳкамаси ҳузурида 1-сонли иловага мувофиқ (илова келтирилмаган) таркибда Давлат ҳаридлари бўйича ҳукумат комиссияси тузилсин.

Давлат харидлари бўйича Ҳукумат комиссиясининг асосий вазифалари этиб қуйидагилар бегилансин:

· давлат товар (ишлар, хизматлар) хариди учун йўналтирилган давлат бюджети маблағлари ва бошқа марказлаштирилган манбалардан мақсадли ва оқилона фойдаланиш, шунингдек давлат харидлари соҳасидаги қонунчиликка риоя этилиши юзасидан мунтазам назорат олиб бориш;

· давлат харидларини амалга ошириш самарадорлигини доимий тарзда кузатиб бориш, уларни такомиллаштириш бўйича зарур чораларни ишлаб чиқиш ва қабул қилиш;

· давлат харидлари жараёнига кичик бизнес субъектларини фаол ва кенг қамровда жалб этиш учун қулай шарт-шароитларни яратиш;

· тендер (конкурс) савдоларида қатнашувчи барча субъектлар вакилларининг малакасини оширишга, умумий қабул қилинган халқаро меъёрлар ва стандартларнинг жорий этилишига ёрдамлашиш.

Ўзбекистон Республикаси Молия Вазирлигининг Ғазначилигига Давлат харидлари бўйича Ҳукумат комиссиясининг ишчи органи вазифаси юклатилиб, Молия Вазирлиги Марказий аппаратининг бошқарув персонали сони 3 бирликка оширилсин.

2. Белгилаб қўйилсинки, 2011 йил 1 апрелдан бошлаб:

· давлат харидларини амалга оширишнинг кичик бизнес субъектлари учун ажратиладиган квоталар ўрнатилишини ўз ичига олган янги, янада мукаммал, очиқ ва ойдин механизми киритилиши;

· давлат харидлари бўйича тендерларни ўтказишда, бошқа тенг шарт-шароитларда кичик бизнес субъектлари афзаллика эга ҳисобланади;

· қонунчиликда кўзда тутилган ҳолатлардан ташқари, конкурс таклифлари танловини учтадан кам иштирокчи бўлган ҳолатда ўтказиш ман этилиши;

· давлат бюджети маблағлари ва бошқа марказлаштирилган манбалар ҳисобидан молиялаштириладиган, нархи 500 млн. сўмгача бўлган объектларни қуриш ва реконструкция ишларини бажариш учун пудратчи ташкилот фақат кичик бизнес субъектлари орасидан танланади;

· давлат харидларини марказлаштирилган манбалар ҳисобидан амалга оширувчи барча ташкилотлар, товарлар (ишлар, хизматлар) етказиб берувчисини танлашдан камида 30 кун олдин, ўтказиладиган харидлар ҳақидаги эълонни махсус ахборот порталида жойлаштиришлари шарт;

· рўйхати Давлат харидлари бўйича Ҳукумат комиссияси томонидан белгиланадиган,  ҳар бир шартнома бўйича нархи 300 дан 100 минг АҚШ доллари эквивалентидаги алоҳида турдаги товарлар (ишлар, хизматлар) бўйича давлат харидлари Ўзбекистон Республикаси товар-хомашё биржаси томонидан ташкил этиладиган электрон савдолар воситасида амалга оширилади, қонунчиликда кўзда тутилган ҳоллар бундан мустасно. 

3. Қуйидагилар тасдиқлансин:

Давлат харидлари бўйича Ҳукумат комиссияси ҳақидаги Низом 2-сонли иловага мувофиқ;

асосан кичик бизнес субъектларидан харид қилинадиган  давлат эҳтиёжлари учун зарур бўлган товарлар (ишлар, хизматлар) гуруҳлари рўйхати, 3- 4- сонли иловаларга мувофиқ.

4. Молия Вазирлиги, Иқтисодиёт Вазирлиги, Монополиядан чиқариш Давлат қўмитаси ҳамда Ўзбекистон Республикаси Савдо-саноат палатасининг Ўзбекистон Республикаси товар-хомашё биржаси қошида Кичик бизнес субъектлари маҳсулотларини қўллаб-қувватлаш Марказини ташкил этиш ҳақидаги таклифи маъқуллансин.

Ўзбекистон Республикаси Молия Вазирлиги, Ўзбекистон Республикаси товар-хомашё биржаси бир ойлик муддат ичида Кичик бизнес субъектлари маҳсулотларини қўллаб-қувватлаш Маркази ҳақидаги Низомни ўрнатилган тартибда ишлаб чиқсин ва тасдиқласин.

Молия Вазирлигига, Иқтисодиёт Вазирлигига, Ўзбекистон Республикаси Савдо-саноат палатасига, Ўзбекистон Республикаси товар-хомашё биржасига - биржа қошида кичик бизнес ва хусусий тадбиркорлик вакилларининг малакасини ошириш курсларини ташкил этиш вазифаси юклатилсин.

5. Белгилаб қўйилсинки:

· асосан кичик бизнес субъектларидан харид қилинадиган товарлар (ишлар, хизматлар) гуруҳлари рўйхатига Ҳукумат комиссияси қарорига кўра ўзгартирилиши ва қўшимчалар киритилиши мумкин;

· давлат харидлари жараёнида иштирок этувчи ташкилотларни Ўзбекистон Республикаси товар-хомашё биржасида аккредитация қилиш бепул тарзда амалга оширилади;
· кичик бизнес субъектлари учун молиявий бўнак (закалат) пули миқдори савдога қўйилувчи товарлар (ишлар, хизматлар) бошланғич нархининг уч фоизидан ошмаслиги, Ўзбекистон Республикаси товар-хомашё биржасининг комиссион йиғими миқдори эса - ҳар бир томондан битим суммасининг 0,05 фоизидан ошмаслиги лозим.

6. Ўз бўлинмалари учун марказлаштирилган харидларни амалга ошираётган давлат ва хўжалик бошқаруви органлари раҳбарларига давлат харидларини ташкил этиш ва унинг самарадорлигини ҳамда мазкур қарор талабларининг бажарилишини  таъминлаш борасида шахсий жавобгарлик ўрнатилсин.

7. Ўзбекистон Республикаси Вазирлар Маҳкамаси бир ой муддат ичида:

Давлат харидлари бўйича Ҳукумат комиссиясининг ишчи органи ҳақидаги Низомни;

Ўзбекистон Республикаси товар-хомашё биржасида электрон савдоларни ташкил қилиш ва ўтказиш ҳақидаги Низомни тасдиқласин.

8. Ўзбекистон Республикаси Молия Вазирлигининг Бош назорат-тафтиш бошқармаси таркибида ходимларнинг умумий сони чегарасида давлат харидлари бўйича тендер (конкурс) савдоларини ўтказиш устидан назорат этиш бўйича бўлим ташкил этилиб, унга қалбакилаштириш, тил бириктириш, савдо қатнашчилари ўртасида коррупция алоқалари мавжудлиги ҳамда сохта тендер (конкурс) савдоларини ўтказиш аломатлари бўлган савдоларни аниқлаштириш ва уларни ўрнатилган тартибда бекор қилиш чораларини кўриш вазифалари юклатилсин.

9. Ўзбекистон Республикаси Молия Вазирлиги икки ойлик муддат ичида бюджет таснифига кичик бизнес субъектларидан давлат харидларини амалга ошириш борасидаги квоталарни ҳисобга олиш бўйича алоҳида харажатлар бандини киритсин.

10. Ўзбекистон Республикаси Молия Вазирлиги Адлия Вазирлиги ҳамда бошқа манфаатдор вазирликлар ва идоралар билан биргаликда бир ойлик муддат ичида мазкур қарордан келиб чиққан ҳолда қонунчиликка киритилиши лозим бўлган ўзгартиришлар ва қўшимчалар бўйича таклифлар киритсинлар, шунингдек идоравий меъёрий-ҳуқуқий ҳужжатлар мазкур қарорга мувофиқлаштирилсин

11. Мазкур қарорнинг бажарилиши устидан назорат Ўзбекистон Республикаси Бош Вазири Мирзиёев Ш.М. зиммасига юклатилсин.

Ўзбекистон Республикаси Президентининг

2011 йил «7» февралдаги ПҚ-1475 сонли қарорига

3-сонли Илова

100 фоиз миқдорда марказлаштирилган манбалар ҳисобига

кичик бизнес субъектларидан харид қилинувчи

давлат эҳтиёжлари учун мўлжалланган товарлар (ишлар, хизматлар) гуруҳлари

Рўйхати *

1. Ўқув қуролларини сотиб олиш (ўқув адабиётидан ташқари)

2. Қоғоз ва бошқа полиграфия маҳсулотлари
3. Транспорт воситаларини капитал ва ўрта таъмирлаш

4. Турар ва нотурар жой биноларини капитал ва ўрта таъмирлаш

5. Компьютер қурилмалари, ҳисоблаш ва аудио-видеотехника ижараси бўйича харажатлар

6. Турар ва нотурар жой биноларидан фойдаланиш харажатлари ва жорий таъмирлаш

7. Транспорт воситаларидан фойдаланиш харажатлари ва жорий таъмирлаш

8. Мебель ва офис жиҳозларидан фойдаланиш харажатлари ва жорий таъмирлаш

9. Компьютер қурилмалари, ҳисоблаш ва аудио-видеотехникадан фойдаланиш харажатлари ва жорий таъмирлаш

10. Бошқа машиналар, қурилмалар ва техникадан фойдаланиш харажатлари ва жорий таъмирлаш
*) – мазкур рўйхат Ҳукумат комиссияси қарори билан алоҳида тартиб ўрнатилган давлат харидларига нисбатан қўлланилмайди.

Ўзбекистон Республикаси Президентининг

2011 йил «7» февралдаги ПҚ-1475 сонли қарорига

4-сонли Илова

Асосан кичик бизнес субъектларидан харид қилинувчи давлат эҳтиёжлари учун мўлжалланган товарлар (ишлар, хизматлар) гуруҳлари

Рўйхати *

1. Озиқ-овқат маҳсулотларини сотиб олиш
2. Кийим-кечак, пойабзал ва ўрин-тўшак буюмларини сотиб олиш

3. Мебель ва офис жиҳозларини сотиб олиш

4. Ўқув-лаборатория жиҳозларини сотиб олиш

5. Кутубхона фондлари ва ўқув адабиётларини сотиб олиш

6. Бошқа машиналар, қурилмалар ва техникалар ижараси бўйича харажатлар

7. Электр қуввати ва коммунал хизматларни  ҳисобга олиш приборларини таъмирлаш бўйича харажатлар

8. Компьютер қурилмалари, ҳисоблаш, аудио-видео техникаси, ахборот технологиялари ва асбобларини сотиб олиш

9. Автомобиль йўлларини таъмирлаш 

10. Бошқа иншоотларни капитал ва ўрта таъмирлаш

11. Бошқа машиналар, жиҳозлар ва техникани капитал ва ўрта таъмирлаш

12. Турар ва нотурар жойларни ижараси бўйича харажатлар

13. Транспорт воситалари ижараси бўйича харажатлар

14. Мебель ва офис жиҳозлари ижараси бўйича харажатлар

15. Ижара бўйича бошқа турдаги харажатлар

16. Бошқа иншоотлардан фойдаланиш харажатлари ва жорий таъмирлаш

17. Бошқа моддий воситалар ва хизматларни сотиб олиш

18. Хизмат сафарлари давомидаги яшаб туриш харажатлари (республика ҳудудида)

*) – мазкур рўйхат Ҳукумат комиссияси қарори билан алоҳида тартиб ўрнатилган давлат харидларига нисбатан қўлланилмайди.

